
2019 соналъул 13 марталда 
ЦIумада, Болъихъ ва Бакъ-
лъулазул мухъазде ячIана 
Дагъистан Республикаялъул 
ХIукуматалъул бетIерасул за-
меститель Екатерина Толсти-
кова. Гьелда цадахъ вачIана 
республикаялъул ракьул 
ва буголъиялъул гьоркьор-
лъабазул рахъалъ министр 
АгъарахIим КъагьирхIажиев. 
Гьоркьор лъуна Чачан Ре-
спубликаялъулгун гIорхъаби 
мухIкан гьариялъул суалал.

МухIканлъи – шартI

Дагъистаналъул ХIукума-
талъул хIалтIухъаби цин щвана 
ЦIумада ва Болъихъ мухъазде, 
дандчIвана гьел ракьалъул нух-
малъулелгун ва дандбана Чачан 
Республикаялъулгун гIорхъи 
мухIкан гьабиялъул масъала.

«Гумбет район» муни-
ципалияб районалъул адми-
нистрациялда тIобитIараб 
данделъиялда гIахьаллъана му-
ниципалитеталъул бетIерасул 
заместитель МухIамад Хъа-
рагишиев, Дагъистаналъул 
Халкъияб Собраниялъул де-
путатал НурмухIамад ГIалиев, 
ГIабдурахIман Камилов, Бакъ-
лъулазул районалъул депутата-
зул Собраниялъул председатель 
МухтарахIмад АхIмадов, бу-

голъиялъул гьоркьорлъабазул 
суалазул рахъалъ аслияв махща-
лилав Умалат МухIамаднабиев, 
«Сельсовет “Мехельтинский”» 
росдал бетIер МухIамад 
ГIабдунасиров, ЦIиликь росдал 
бегавул ГIалихан ДавудхIажиев 
ва цогидалги.

Районалъул администраци-
ялъул бетIерасул заместитель 

МухIамад Хъарагишиевас, 
муниципалитеталъул бетIер 
ХIажимурад МухIамадовасул 
цIаралдасан саламалъулал 
рагIаби абуна Бакълъулазул 
районалде рачIарал гьалбаде-
риде.

Росабазул ва 
мухъазул хIукмабиги 

кьочIое росун…

Дагъистаналъул хIукумата-
лъул бетIерасул заместитель 
Екатерина Толстиковалъ дан-
делъаразда бичIчIизабуна субъ-
ектазда ва муниципалитетазда 
гьоркьор гIорхъаби мухIкан 
гьари Россиялъул президента-
сул бихьизабиялда рекъон ва 

федералиял законазул пунктал 
тIуразелъун тIобитIулеб хIалтIи 
бугин.

«Дагъистан Республикая-
лъул административиял гIор-
хъаби мухIкан гьаризе ниж 
ана 9 районалде, щибаб муни-
ципалитеталда дандбана гьа-
бизе бугеб хIалтIи, дандчIвана 
жамгIиял гIуцIабазул вакил-
забигун ва хIаракатчагIигун. 

Ниж хIалтIулел руго Росси-
ялъул президентасул тIадкъай 
ва Россиялъул Федерациялъул 
ХIукуматалъул лъабго хIукму 
тIубаялда тIад. Гьениб би-
хьизабулеб буго администра-
тивиял гIорхъаби, объектал 
ва цогидабги кадастровияб 
хIисабалде росизе кколеблъи. 
Росреестралъ официлиял бая-
нал хIадурун руго гьеб суалал-
да хурхун. МухIканаб гIорхъи 
чIезабизелъун цин цере данде 
гьаризе руго киналго матери-
алал, рорхизе руго архивалъ-
улал документал, ахIизе руго 
гIорхъабазул суалал гьоркьор 
лъезе данделъаби, хасал роржу-
нел аппаратазул кумекалдалъ-
ун рахъизе руго картографи-
ялъул суратал. ГIенеккизе руго 
бакIалъул гIадамазухъ. Пайда 
босизе буго нормативиялгун 
правовиял актаздаса. гьединго 
тарихиял баяназдаса.

Россиялъул Федерациялъул 
субъектазда гьоркьор гIорхъа-
базул хIакъалъулъ къотIи-
къаязда гъулбасал гьарилалде 
Дагъистаналъул Халкъияб Со-
браниялъ, районазул депута-
тазул ва росабазул собрания-
зул хIукмабиги кьочIое росун, 
къабул гьабизе ккола хIукму. 
ХIисабалде босун буго 2019 
соналъул ахиралде гIорхъаби 
мухIкан гьариялъул хIалтIул 75 
% лъугIизабизе. Ниж хIалтIулел 
руго Чачан Республикагун, 
Ставрополь крайгун, Калмы-
киягун,» – ян абуна Екатерина 
Толстиковалъ.

ГIорхъаби мухIкан гьари-
ялъул районалъул хIалтIулаб 
группаялда гъорлъе батIи-
батIияб махщелалъул гIадамал 
рачун рукIин баян гьабуна 

Дагъистаналъул ХIукуматалъул 
вице-премьералъ.

Данде кколарел 
бакIал ва халкъалъул 

хъаравуллъи

Данделъиялда гIахьаллъа-
разда цеве кIалъазе вахъ-
арав Бакълъулазул райо-
налъул буголъиялъул 
гьоркьорлъабазул суалазул  
рахъалъ аслияв специалист 
Умалат МухIамаднабиевас би-
цана батIи-батIиял тарихиял 
заманабазда хIадур гьарурал 
документазда батIи-батIиял 
баянал рукIиналъул. Вице-пре-
мьералъ тIадчIей гьабуна кигIан 
кIваниги цIикIкIун документал 
ва материалал ракIаризе кке-
ялда ва гьабсагIат хIалтIулеб 
законалда данде кколедухъ 
ритIухъго гьеб суал тIубаялде 
хIадурлъизе ккеялда.

Бакълъулазул райо-
налъул администрациялъ-
ул бетIерасул заместитель 
МухIамад Хъарагишиевас би-
цана хIалтIулаб къокъаялъул 
хIаракатчилъиялъул, гIорхъода 
ругел росабазул жамагIаталгун 
дандчIваялъул, мадугьаллъи-
гун цадахъ рекъон хIалтIиялъул 
кIваралъул хIакъалъулъ. Ча-
чан Республикаялъул Ножай-
Юрт районалъулгун гIорхъаби 
руго Бакълъулазул районалъул 
ЦIиликь ва МелъелтIа росаба-
зул.

ГIорхъабазул суалал рорха-
рал дандеруссиназда гьединго 
кIалъазе рахъана Халкъияб Со-
браниялъул депутатал, роса-
базул  жамагIатазул вакилзаби 
ва цогидалги. Гьеб хIалтIуда 
гьоркьоб жигараб гIахьаллъи 
гьабулеб буго чияда рачIел 
экспертаз, тарихчагIаз ва бло-
гераз. Заманаялъ бихьизабила 
нилъер гIорхъабазул масъала 
кин тIубалебали. МагIарул хал-
къалъе ва тIолалго дагъистани-
язе балъго гьеб хIалтIи гьабизе 
бегьуларо. Гьелда хадуб кида-
госеб хъаравуллъи буго Дагъи-
станалъул гIемермиллатазулаб 
халкъалъул.

ГIизудинил ХIамзат

ЖамагIаталъул газа

ГIорхъабазул суал: росабазул ва мухъазул
 нухмалъулезда бараб жо гIемер буго

Дагъистаналъул ХIукуматалъул вакилзаби щвана ЦIумада, Болъихъ ва Бакълъулазул ракьазде

Налогал ракIари 
хехлъизаби, 1960 

гектаралда ихдалил 
рекьи, ГИА кьеялде 

хIадурлъи…

МелъелтIа – Щабдухъ 
шагьранух къачIан  

лъугIулеб буго

Анлъго школа 
цIигьабизе хIисабалде 

босун буго

Как ахIиялъул
 конкурсалда 

бергьана МелъелтIаса 
Шамил Батирмирзаев 

11 марталда Бакълъулазул 
районалъул администраци-
ялда тIобитIараб данделъи-
ялда гьоркьор лъуна ихда-
лил хурулал хIалтIабазде 
хIадурлъиялъул хIакъалъулъ 
ва цогидалги кIвар бугел су-
алал.

Данделъиялда гIахьаллъи 
гьабуна федералиял, респу-
бликаялъулал ва муниципали-
ял идарабазул хIалтIухъабаз, 
учреждениязул ва гIуцIабазул 
нухмалъулез, районалъул ад-
министрациялъул аппараталъ-
ул, бакIалъулаб самоуправле-
ниялъул органазул вакилзабаз.

Данделъи рагьана ва бачана 
«Гумбет район» муниципалияб 
районалъул бетIерасул заме-
ститель МухIамад Хъарагиши-
евас.

Федералияб казначейство-
ялъул управлениялъул Дагъ-
истан Республикаялда бугеб 
№ 19 Гумбеталъул отделалъул 
нухмалъулев АхIмад Мансуро-
вас борхана Федералияб нало-
говияб хъулухъалъул районазда 
гьоркьосеб № 12 инспекциялъ-
гун цадахъ лъугьун налогазул 
налъаби лъугIизариялда тIад 
юридическиялги физическиял-
ги лицаби хIалтIизе ккеялъул 
суал.

Россиялъул пенсиязул 
фондалъул Гумбеталда бу-
геб отделалъул нухмалъулев 
ТIалхIат Жамалудиновас бица-
на батIи-батIияб категориялъул 
гражданазе пенсиял кьеялъул, 
стажалъул ва пенсионнияб по-
литикаялъул цогидалги рахъа-
зул хIакъалъулъ.

Централияб больницаялъ-
ул бетIерав тохтурасул ишал 
тIуразарулев МухIамадхIабиб 
Абакаровасул рагIабазда рекъ-
он, гьабсагIат больницаялда 
сах гьавулев вуго 42 чи, меди-
цинаялъул учреждениял хьеза-
рун руго дарабаздалъун, лъе-
далъун.

Бакълъулазул гIолилазул 
централъул нухмалъулесул 
заместитель Заур Халидо-
вас бицана гIолилазул поли-
тика гIумруялде бахъинаби-
ялъе гьабулеб бугеб хIалтIул. 
МахIачхъалаялда тIобитIана 
рагъухъан-интернационалист 
МухтарахIмд КъурамухIамадов 
ракIалде щвеялъул столал-
да теннис хIаялъул къецал. 
«Труд» стадионалда унеб 
буго «Радал мех байбихье за-
рядка гьабиялдасан» абураб 

акция. Бакълъулазул роса-
балъ гIолилазул гIуцIабазул 
вакилзаби хIалтIулел руго 
хIаракатчагIазулгун щули-
яб бухьенги ккун, проектал 
гIумруялде рахъинариялда 
тIад.

«Сельсовет “Мехель-
тинский”»  росдал поселе-
ниялъул бетIер МухIамад 
ГIабдунасировас баян гьабуна 
МелъелтIа-ГIанди шагьранух 
цIигьабун къачIаялъе проек-
талъулал хIалтIаби унел ругин, 
районалъул централде газил 
мухъ бачиналъул бугеб хIал, 
гIолеб къадар лъел росулъе 
бачIунеб бугин.

АПКялда бугеб хIалалъул 
бицана районалъул админи-
страциялъул экономикаялъул, 
росдал магIишаталъул, буголъ-
иялъул гьоркьорлъабазул ва 
ЖКХялъул отделалъул нух-
малъулесул заместитель Ибра-
гьим Ибрагьимовас. 

«Бакълъулазул районалъ-
ул росабалъ ва магIишатазда 
унеб буго ихдалил хурулал 
хIалтIабазде хIадурлъи. Хъу-
табазда байбихьана ихдалил 
культураби рекьизе. Хъу-
табазда цо хасаб къадар ра-
кьалда хьазе руго ихдалил 
пурчIинадул, ролъул хьонал. 
ГIагараб заманалда «Мехель-
тинский» СПКялда 90 гекта-
ралда рекьизе руго пастIабазул 
культураби. Имам Шамилил 
цIаралда бугеб СПКялда 100 
гектар ракь хIадурана суданка 
ва люцерна бекьизе.

Хьиндаллъиялъул зона-
ялда тIад ран унел руго ахакь 
хIалтIаби: гъутIби кIури, цIиял 
чIорал рацIцIин. Хурзабахъ ва 
ахакь субботникал тIоритIулел 
руго. Районалъул СПКяз 
ДРялъул лъел магIишаталъул 
министерствоялъулгун къотIа-
би хъвазе ккола лъалъадиялъе 
лъим биччаялъе. Нижеца рос-
дал магIишаталъул предпри-
ятиял ахIулел руго законалъул 
тIалабазда рекъон хIалтIизе, 

киналго налогал рецIизе, хайир 
щвеялъе гIоло хIалтIизе», - ян 
абуна Ибрагьим Ибрагьимовас.

Араб анкьалъ районал-
да тIоритIана Пафнутий Че-
бышевасул цIаралда хIисаб 
гIелмуялъул олимпиада ва 
«ЧIагояб классика» конкур-
салъул мунициплияб этап. 
Лъайкьеялъул учреждениял 
хIадурлъулел руго ГИА кье-
ялде. Лъайкьеялъул бутIаялда 
бугеб хIалалъул бицана лъай-
кьеялъул, физическияб куль-
тураялъул ва спорталъул отде-
лалъул нухмалъулев Рамазан 
МухIамадовас.

Районалъул администраци-
ялъул финансовияб управлени-
ялъул нухмалъулев РурухIма 
Халидовас гIахьаллъаразул 
лъай-хъвай гьабуна гьеб 
бутIаялда бугеб хIалалъулгун. 
МугIалимазе хIалтIухъ мухь 
кьеялъулъ лъикIалан хиса-ба-
сиял ккана. Школазул дирек-
торал ругьунлъизе ккола цIиял 
шартIазде. Буголъиялдаса, 
транспорталъул ва цогидалги 
налогал ракIари хехлъизабизе 
кколаян абуна Халидовас.

Коррупциялда данде къер-
кьеялъул суалазул рахъалъ 
районалъул бетIерасул кумек-
чи НурмухIамад ГIизудиновас 
бицана бизнес-сообщество-
ялъул, предприятиязул хIа-
ракатчилъиялъе шартIал чIе-
зариялъул, декларациялъул 
кампаниялъул болжал халат 
бахъинабун букIиналъул.

Районалъул бетIерасул за-
меститель МухIамад Хъа-
рагишиевас данделъиялъул 
хIасилал гьаруна, кIвар бус-
синабуна тIоцебесеб иргаялда 
тIуразаризе кколел масъалабаз-
де, киналго ахIана тIадегIанал 
хIасилал щвезелъун лъикI 
хIалтIизе ва гIадамазул 
гIумруялъул даража борхиза-
бизе.

Информациялъул 
«Гумбет» гIуцIи

Нухалги мехалги

МелъелтIа – Щабдухъ 
шагьранух къачIан  лъугIулеб буго

20 км нухлул цIигьабулеб буго ИчичIалиса 
МухIамад Дибировас

Кьабулеб буго цIумур

Анлъго школа цIигьабизе хIисабалде 
босун буго 

«150 школа» проекталда гъорлъе рачине
 школал тIаса рищана 

Бакълъулазул районал-
да гьабулеб буго МелъелтIа 
– Щабдухъ – ИчичIали 
шагьранух къачIаялъул 
хIалтIи. Ахиралде щолеб 
буго МелъелтIа – Щабдухъ 
шагьранух гIатIид гьаби ва 
битIизаби.

«Гумбетовское ДЭП № 
10» ОАОялъе тендер бер-
гьана МелъелтIа – Щабдухъ 
шагьранухлул 2-3 км ва 12-14 

км къачIазе.  Гьеб нухлул 11 
километр цIигьабулеб буго 
ИчичIали росулъа сахаватчи 
МухIамад Дибировас.

«Сельсовет “Цунди-Щаб-
духский”» росдал поселения-
лъул администрациялъул 
бетIерасул заместитель Мавли-
дин Мурадовас бицана ремон-
талъулал хIалтIаби тартибалда 
унел ругилан ва гьаб соналъул 
20 марталде лъугIулилан.

«Нухал гьанже гIатIилъун 
руго, хIинкъи гьечIел лъу-
гьун руго, транспорт хьвадизе 
санагIатаб хIалалъ руго. Нух-
лул гьеб участок лъугIидал, 
байбихьизе буго Щабдухъ –
ИчичIали нух къачIазеги», – ян 
абуна Мавлидиница.

Шагьранух къачIалаго 
тIуразарулел хIалтIабазул 
бицана «Гумбетовское ДЭП 
№ 10» ОАОялъул нухмалъу-
лев Малачи Сурхаевас: «Нух 
лъикIго битIизабуна, гьени-
бе баччулеб буго сали, чабах, 
хутIун буго 300 метр». 

Маданиябгун хIухьбахъи-
ялъул идараялъул нухмалъ-
улев, ичичIалисезул гIертIал 
гьариялъул устар МухIамад 
Ханахъаевас бицана сахаватчи 
МухIамад Дибировас гIадамазе 
пайдаял ишал гIемер гьарули-
лан.

«Районалъул администра-
циялъгун цадахъ МухIамад 

Дибировас ИчичIали росулъе 
4 км. манзилалъ лъим бахъи-
зе кумек гьабуна, цIигьабун 
къачIалеб буго МелъелтIа 
– Щабдухъ нухлул 11 км, 
хIисабалде босун буго Щаб-
духъ – ИчичIали шагьраялъ-
ул 9 километр цIигьабизеги. 
Кинабниги 20 километр нух 
цIигьабун къачIазе сурсат 
кьолеб буго гьес. Гьеб ккола 
нилъер росабазе бугеб кIудияб 

кумек.
МелъелтIа – ИчичIали 

шагьранух къачIан лъугIидал, 
нижер росабалъе туриста-
зулаб сапар гьабизе бегьу-
ла. ИчичIали буго рорха-
тал мугIрузда бугеб, пахьул 
тIагIелал гьарулел устарзабаз-
далъун машгьураб росу. Нух 
цIигьабидал, нижер росу тури-
стазе бокьулеб бакIлъун лъу-
гьине буго.

Сахаватчи МухIамад Ди-
бировас гIагараб ИчичIали 
росулъ бана мина, тIалаб-
агъаз гьабула магIарухъ яшав 
гьабулел росуцоязул, гьезул 
рукIа-рахъин лъикIлъиялъулъ 
мустахIикъаб бутIа лъола», – 
ян бицана МухIамад Ханахъа-
евас.

Бакълъулаз жигараб 
гIахьаллъи гьабула халкъи-
ял ишал гIумруялде рахъ-
инариялъулъ, гъеж гурун, 
гвай бан, жамагIаталъул газа 
кьурда бан, цадахъаб хIалтIи 
гьабула, жамгIияталъул хIал 
лъикIлъизаби мурадалда. Бакъ-
лъулазул мухъалъул гIадамаз 
гIарцулаб ва хIалтIулаб квер-
бакъи гьабулеб буго Бузнасан 
нух бахъулеб бакIалдаги, ГIиса 
аварагасул  (гI.с.) цIар кьураб 
рухIияб централдаги, цоги 
ишазда гьоркьобги.

ГIизудинил ХIамзат

2018 соналда, «100 шко-
ла» проекталда рекъон, 
Дагъистаналда цIигьабуна 
117 лъайкьеялъул идара. 
Бакълъулазул районалда, 
гьеб проектги гIумруялде 
бахъинабулаго, школал 
къачIаялъул хIалтIаби гьа-

руна Игьали гьоркьохъеб ва 
МелъелтIа аслияб школазда.

2019 соналда проекталъул 
шартIал дагьал хисана. Гьанже 
гIей гьабулеб гьечIо  капремон-
талда, разе руго лъайкьеялъул 
цIиял гIуцIабиги. 

Ахир - 3 - аб. гьумералда)

Бакълъулазул анкь

Налогал ракIари хехлъизаби, 1960 гектаралда 
ихдалил рекьи, ГИА кьеялде хIадурлъи…

Ихдалил хурулал хIалтIабазде хIадурлъиялъул хIакъалъулъ суалал
 рорхана  Бакълъулазул районалда

2019 соналъул февраль 
моцIалда, ХIаримагIарда 
къуватаб гьури бахъун, гIазу 
бан, гIансаз шагьранухал 
рацана. Пуй тIадчIвана Ха-
савюрталдаса магIарухъе 
рачIунел нижедаги. КамАЗ 
машина гIансалъ къана, Ал-
лагьасул талихIалъ, авария 
ккечIого хутIана.

ЗахIматаб ахIвал-хIалалде 

ккарал нижее кумекалъе 
рачIана «Гумбетовское ДЭП 
№ 10» ОАОялъул хIалтIухъаби 
– мастер ХIажима Багьавуди-
нов, бульдозеристал Давудбег 
ГIабдулгIазизов, АхIмад Ну-
цалханов, МухIамад Сайгидов.

Бокьун буго ниж хвасар гьа-
рурал нухазул идараялъул гьел 
хIалтIухъабазе газеталдасан 
баркала загьир гьабизе. Хаса-

лил заманалда ХIаримагIарда 
къварилъиялде ккаразе ку-
мек гьабизе хIадурал, гье-
нисан шагьранух автотран-
спорт хьвадулеб хIалалъ 
гIазул гIансаздаса бацIцIад 
гьабулел нухлул идараялъул 
хIалтIухъабаздаса Аллагь раз-
илъаги, кирилъун хъваги.

Мавлутил МухIамад,
МелъелтIа росу

Рорхатал мугIрузда руго гIадамал

КамАЗ гIазул гIансалъ къана
ХIаригабурлъиялъул гудрал

Анлъго школа
 цIигьабизе хIисабалде 

босун буго 
(Байбихьи - 2 - аб. гьум.)
Бакълъулазул районалда 

хIисабалде босана басралъа-
рал минаби ругеб 6 школа гьеб 
проекталда гъорлъе ккезабизе.

ЦIиликь гьоркьохъеб шко-
лалда тIубанго хисизе кко-

ла хинлъизариялъул гIуцIи. 
ЛъаратIа гьоркьохъеб шко-
лалъул тIохалъе капремонт 
гьабизе, щулалъиялъе къадал 
гьаризе, котел ва хинлъиялъул 
цо-цо батареял хисизе ккола.

ЧIиркъатIа гьоркьохъеб 
школалда нуцIби хисизе ва 
цIияб тIох лъезе, Килалъ гьор-
кьохъеб школалда киналго 
гордал, нуцIби               хисизе, 
цо-цо бакIалда гIодочIабар 
къачIазе ккола. Гьарадирихъ 
гьоркьохъеб школалда хIажат 
буго тIох, нуцIби хисизе, хин-
лъиялъул гIуцIи рукIалиде 

бачине, классазул рукъзал 
гьоркьоса къотIарал бакIал 
къачIазе, Кунзахъ аслияб шко-
лалда – жанисел ва къватIисел 
ремонталъулл хIалтIаби гьари-
зе, гьединго гордал ва нуцIби 
хисизе, хинлъиялъул рогIрал 

лъезе ва цогидалги хIалтIаби 
гьаризе.

Лъабго школалъе къайим-
чагIи руго, гьез цо къада-
ралъул гIарцулаб кумекги 
гьабизе буго. ЧIиркъатIа ва 
Килалъ гьоркьохъел школазе 
кумек гьабизе буго «”Гамма” 
компаниязул къокъа» ООО-
ялъул нухмалъулев ХIамид 
МухIамадовас, Кунзахъ асли-
яб школалъе – «Гумбетовское 
ДЭП № 10» ОАОялъул нух-
малъулев Малачи Сурхаевас.

Хадижат Мазгарова

МахIачхъалаялъул асли-
яб мажгиталда тIобитIана 
как ахIиялъул республи-
каялъулаб конкурс. Гье-
ниб тIоцебесеб бакI ккуна 
Бакълъулазул ракьалъул 

МелъелтIа росулъа Шамил 
Батирмирзаевас.

Республикаялъулаб кон-
курсалда гIахьаллъана 80 чи. 
Аслияб мажгиталъул имам 

Зайнула Атаевас бергьен-
лъи босаразе ва призеразе 
кьуна ракIалде щвеялъул ва 
гIарцулал сайгъатал.

Бакълъулазул райо-
налъул бетIер ХIажимурад 

МухIамадовас Шамил Батир-
мирзаевасда баркана бергьен-
лъи боси ва гьарана сахабщи-
наб.

Макка МухIамадова

Какил сагIат

Как ахIиялъул конкурсалда 
бергьана МелъелтIаса 
Шамил Батирмирзаев 

«Гумбет» басмаялъул ре-
дакциялда тIобитIана журна-
листлъиялъул хIалтIуе бащ-
даб гIасруялдаса цIикIкIун 
заман кьурал хIалтIухъаби 
кIодо гьариялда хурхун дан-
делъи. ГIемерсоназулаб жур-
налистлъиялъулаб хIалтIуе 
гIоло газеталъул жаваби-
яй секретарь Къурмагъиз 
ХIадисовалъе ва корреспон-
дент ГIайшат Исламбиевалъе 
кьуна хIурматалъул грамота-
би.

Церегосел хIалтIухъаби 
кIодо гьариялъул рохалилаб 
данделъи рагьана ва бачана 
«Гумбет» басмаялъул бетIерав 
редактор, Россиялъул хъвада-
рухъабазул Союзалъул член 
ХIамзат ГIизудиновас.

«Жавабияй секретарь Къур-
магъиз ХIадисова редакциялда 
хIалтIизе ячIана 1967 соналъ. 
Кидаго гьелъ халкъалъулгун 
щулияб бухьен ккола, рорху-
ла кIвар бугел суалал. Хъвала 

батIи-батIиял темабазда макъ-
алаби.

Корреспондент ГIайшат 
Исламбиева хIалтIулей йиго 
1966 соналдаса. БакIалъулаб 
радиовещаниялъул корре-
спондентлъунги йикIана гьей. 
ХIалбихьи бугей хIалтIухъан 
йиго ГIайшат.

ГIемерсоназул хIалбихьи 
бугел журналистаз жидерго 

лъай гIахьал гьабулеб буго 
гIолохъанал хIалтIухъабазе», - 
ян абуна ХIамзат ГIизудиновас.

ХIадисовалъе ва Ислам-
биевалъе гьединго кьуна ава-
разул литератураялъул клас-
сик Инхоса ГIали-хIажиясул 
гIумруялъул ва творчествоялъ-
ул хIакъалъулъ тIахьал, авар-
гIурус словарал.

Гумбет» РИО

Бакълъулазул басма – халкъалъул тарих

ГIемерсоназулаб хIалтIуе гIоло «Гумбет» газеталъул 
хIалтIухъабазе шапакъатал кьуна

Бакълъулазул райо-
налъул ЦIияб Аргъвани ро-
сулъ тIобитIана ХIайбула 
МухIамадханов ракIалде 
щвеялъул хIурматалда, хи-
рияб Къуръан битIун цIа-
лиялъул конкурс. Гьелъул 
гIуцIарухъабилъун ва спон-
сораллъун рукIана ХIайбу-ла 
МухIамадхановасул гIагар-
лъи ва Аргъвани росдал имам 
Шамил ГIабдусаламов.

Къецал тIоритIана лъабго 
номинациялда: 12 сон бачIел, 
12 ялдаса 18 соналде щвезегIан, 
гьединго 18 ялдаса 50 соналде 
щвезегIан ва тIадехун сонал ра-
рал гIахьалчагIазда гьоркьор. 
Къецазда гIахьаллъана 100 ял-
даса цIикIкIун чи. Конкурсалъ-
ул призовияб фонд букIана 200 
азаргогIан гъурущ. Конкурсал-
да гIахьаллъаразе къимат кьу-
на анлъго чиясдасан гIуцIараб 
жюриялъ.

Конкурсалъул хIасилал 
гьарун, 12 сон бачIел лъима-
лазда гьоркьоб тIоцебесеб 
бакI МухIамад МухIамадовас, 

кIиабилеб бакI ГъазимухIамад 
Жамалудиновас, лъабабилеб 
– МухIамад Зубайировас кку-
на. 12-18 сон баразда гьоркьоб 
тIоцебесеб бакIалъе АхIмад 
Расулов, кIиабилелъе – Ша-
мил Гъазгереев, лъабабилелъе 
– МухIамад АбулхIасанов 
мустахIикълъана. 18-50 
ва тIадехун сонал рараз-
да гьоркьоб тIоцебесеб бакI 
СултанмухIамад ХIажиевасе, 
кIиабилеб – МухIамад 
МухIамадназировасе, лъабаби-

леб НурмухIамад НурмухIама-
довасе  щвана. Бергьаразе 
кьуна сайгъатал ва гIарац. Кон-
курс лъугIун хадуб тIобитIана 
мажлис. Гьениб гIахьаллъи 
гьабуна мугIрузул террито-
риалияб округалда ДРялъул 
Муфтияталъул ихтияр кодо-
сев вакил Магьди ГIабидовас, 
Бакълъулазул районалъул имам 
Шамил Назировас, районалъул 
росабазул имамзабаз ва цоги-
далги диниял церехъабаз.

«Гумбет» РИО

Исламалъ гьавула инсанлъун инсан

Къуръан цIалулезул конкурс тIобитIана 
ЦIияб Аргъвани росулъ 

МагIарул мацIалъе ва журналистикаялъе кьураб гIумру

Гьесие шапакъат кьуна МахIачхъалаялъул 
аслияб мажгиталъул 
имам Зайнула Атаевас

В настоящее время в быту, 
очень широко используется бы-
товой газ. Бытовой газ не имеет 
ни цвета, ни запаха, но, для того 
чтобы можно было обнаружить 
его утечку, в него добавляют спе-
циальные вещества, имеющие 
специфический запах.

Утечка газа может привести к 
отравлению человека и взрыву по-
мещения. Таких случаев по России 
мною, к примеру, взрыв бытового 
газа накануне нового года в жилом 
10 ч и этажном доме г. Магнито-
горска Челябинской области при 
котором пострадало 63 чел. (39 по-
гиб.)

За истекший период 2019 года 
на территории республики заре-
гистрирован 8 происшествий с на-
рушением эксплуатации бытового 
газового оборудования, при кото-
рых пострадало 8 чел., к сожале-
нию, погиб 3-х летний ребенок.

Многие часто забывают о том, 

что собственная безопасность, а 
также безопасность соседей и род-
ственников - это забота не только 
сотрудников МЧС и газовой служ-
бы, но и самих потребителей. И 
только правильное использование 
газа в быту, соблюдение правил 
безопасности при эксплуатации га-
зовых приборов позволит избежать 
многих бед, вызванных неосто-
рожным обращением с «голубым» 
топливом, и сохранить жизнь себе 
и своим близким.

В целях обеспечения безопас-
ности при использовании газового 
оборудования в жилищно-ком-
мунальной - хозяйстве Главным 
управлением МЧС России по Ре-
спублике Дагестан проводится 
комплекс профилактических меро-
приятий, направленных на сниже-
ние количества пожаров и гибели 
людей.

Проводимая работав основном 
направлена на профилактику по-

жаров и происшествий, связанных 
с эксплуатацией газового обору-
дования населением. Удалось до-
биться снижению количества по-
жаров.

Сотрудниками пожарного над-
зора регулярно проводится разъ-
яснительная работа о мерах пожар-
ной безопасности в

трудовых коллективах, на объ-
ектах с массовым пребыванием 
людей, в жилом секторе.

В рамках проведения ежегод-
ных надзорно-профилактических 
операций «Жилище» и «Пожароо-
пасный период».

Публикуются статьи в печат-
ных изданиях, материалов на ин-
тернет-порталах, организовывает-
ся оповещений о мерах пожарной 
безопасности по громкоговорящей 
связи на вокзалах и рынках, ин-
формацию по радио, выступают на 
телевидении, 

(Продолжение - на 4 стр.)

«Об обеспечении безопасности при использовании газового        
     оборудования в жилищно-коммунальном хозяйстве»

Нухалги мехалги

DURA LEX, SED LEX (СУРОВ ЗАКОН, НО ЗАКОН)

Согласно письму Управ-
ления Россельхознадзора Ре-
спублики Дагестан и в целях 
реализации государственной 
политики Российской Феде-
рации в области защиты на-
селения и территории от чрез-
вычайных ситуаций (Указ 
Президента РД от 11 января 
2018 года №12) информируем 
вас о возможном заносе на 
территорию района потенци-
ально-опасных карантинных 
объектов - коричнево-мра-
морного клопа, многоядной 
мухи- горбатки и табачной 
белокрылки.

 Данные вредители относят-
ся к категории многоядным и 

чрезвычайно опасным. Распро-
страняются с подкарантийной 
продукцией, особенно плодо-
овощными, саженцами, расте-
ниями, климатические условия 
Дагестана (района) могут спо-
собствовать успешной аккли-
матизации, развитии и распро-
странения их.

Учитывая, что сельское хо-
зяйство района является прио-
ритетной отраслью экономики, 
несвоевременное выполнение 
карантинных мероприятий по 
выявле¬нию, локализации и 
ликвидации опасных вреди-
телей ставить под угрозу про-
изводство плодово-ягодных, 
овощных, зерновых и других 

культур.
В случае выявления подо-

зрительного объекта, необхо-
димо немедленно сообщить в 
отдел экономики, сельского 
хозяйства и имущественных 
отношений района по теле-
фону 26275 или в Управление 
Россельхознадзора по Респу-
блике Дагестан по телефону 
8(722)780304.

Ибрагим Ибрагимов,
заместитель начальника 

отдела экономики,
 сельского хозяйства и 

имущественных отношений

Главам АСП и жителям Гумбетовского района

Прокуратурой района по за-
данию прокуратуры Республи-
ки Дагестан на поднадзорной 
территории проведена провер-
ка соблюдения законодатель-
ства при организации питания 
обучающихся и воспитанников 
образовательных организаций 
района.

В соответствии с п. 1 
ст. 17 Федерального Закона от 
30 марта 1999 года N 52-ФЗ 
«О санитарно-эпидемиологи-
ческом благополучии населе-
ния» при организации питания 
населения в специально обо-
рудованных местах (столовых 
и других), в том числе, при 
приготовлении пищи и напит-
ков, их хранении и реализации 
населению, для предотвра-
щения возникновения и рас-
пространения инфекционных 
заболеваний и массовых не-
инфекционных заболеваний 
(отравлений) должны выпол-
няться санитарно-эпидемиоло-
гические требования.

В ходе проверки проведен-
ной в образовательных уч-
реждениях района выявлены 
нарушения санитарно-эпиде-

миологических требований к 
организации питания учащих-
ся. В частности, повсеместно 
выявлены нарушения ст.11, 17, 
28, 50 ФЗ № 52 от 30.03.1999г. 
«О санитарно-эпидемиологи-
ческом благополучии насе-
ления», а также пунктов 6.9, 
15.13 СанПин 2.4.1.3049-13 по 
формированию меню и оценке 
рационов питания.

В связи с этим, в отноше-
нии виновных должностных 
лиц учреждений возбуждены 
16 дел об административных 
правонарушениях по статье 
6.6 КоАП РФ (нарушение са-
нитарно-эпидемиологических 
требований к организации пи-
тания населения в специально 
оборудованных местах).

Кроме того, в адрес началь-
ника управления образова-
ния  внесено представление об 
устранении нарушений.

Рассмотрение актов реаги-
рования и устранение наруше-
ний прокуратурой района взя-
ты на контроль.

Магомед Магомедов,
прокурор Гумбетовского 

района 

Взыскание по исполнительным листам не может 
быть обращено на денежные выплаты 

социального характера
Федеральным законом от 

21 февраля 2019 года № 12-
ФЗ «О внесении изменений в 
Федеральный закон «Об ис-
полнительном производстве» 
созданы правовые механиз-
мы, исключающие возмож-
ность обращения взыскания 
на денежные выплаты долж-
ника социального характера 
и на которые в соответствии 
с законодательством не может 
быть обращено взыскание.

В частности установле-
но, что лица, выплачивающие 
должнику заработную плату 
и (или) иные доходы, в отно-
шении которых статьями 99 
и 101 Федерального закона от 
02.10.2007 № 229-ФЗ «Об ис-
полнительном производстве» 
установлены ограничения и 
(или) на которые не может быть 
обращено взыскание, обязаны 
указывать в расчётных доку-
ментах соответствующий код 
вида дохода. Порядок указания 
кода вида дохода в расчетных 
документах будет устанавли-
вать Банк России.

Банк или иная кредитная 
организация, осуществляющие 
обслуживание счетов должни-

ка, обеспечивают соблюдение 
требований, предусмотренных 
названными статьями, на осно-
вании сведений, указанных в 
расчётных документах лицами, 
выплачивающими должнику 
заработную плату и (или) иные 
доходы.

Если должник является по-
лучателем денежных средств, в 
отношении которых статьей 99 
настоящего Федерального за-
кона установлены ограничения 
и (или) на которые в соответ-
ствии со статьей 101 настояще-
го Федерального закона не мо-
жет быть обращено взыскание, 
то банк или иная кредитная 
организация, осуществляющие 
обслуживание счетов должни-
ка, производят расчёт суммы 
денежных средств, на которую 
может быть обращено взыска-
ние в порядке, установленном 
Минюстом России по согласо-
ванию с Банком России.

Кроме того, лица, выплачи-
вающие должнику заработную 
плату и (или) иные доходы пу-
тем их перечисления на счет 
должника в банке или иной 
кредитной организации, обяза-
ны указывать в расчетном до-

кументе сумму, взысканную по 
исполнительному документу.

Перечень видов доходов, на 
которые не может быть обраще-
но взыскание, дополнен пособи-
ями гражданам, пострадавшим 
от чрезвычайных ситуаций 
(денежные средства, выделен-
ные гражданам, пострадавшим 
в результате чрезвычайной си-
туации, в качестве единовре-
менной материальной помощи 
и (или) финансовой помощи 
в связи с утратой имущества 
первой необходимости и (или) в 
качестве единовременного по-
собия членам семей граждан, 
погибших (умерших) в резуль-
тате чрезвычайной ситуации, и 
гражданам, здоровью которых 
в результате чрезвычайной си-
туации причинен вред различ-
ной степени тяжести).

Федеральный закон опубли-
кован на официальном интер-
нет-портале правовой инфор-
мации http://www.pravo.gov.ru 
21.02.2019 и вступит в силу с 
01.06.2019.

Магомед Магомедов,
прокурор Гумбетовского 

района 

Прокуратура Гумбетовского 
района выявила существенные 

нарушения санитарно-этидемио-
логических требований в 

организации питания в 
образовательных 

учреждениях района

СУРОВ ЗАКОН, НО ЗАКОН

Осторожно: опасные паразиты
АПК

«Об обеспечении безопасности при 
использовании газового оборудования в 
жилищно-коммунальном хозяйстве»

(Начало - на 3 стр.)
проводятся рейдовые осмотры 
многоквартирных жилых домов и 
социальных объектов.

В частном жилом секторе про-
водится по дворовые обходы с раз-
дачей листовок, памяток о мерах 
безопасности, при использовании 
бытовых газовых устройств.

В мечетях по пятницам прово-
дим профилактические работы о 
мерах безопасности.

С разработанным графиком 
применятся мобильные комплек-
сы информирования и оповеще-
ния населения (МКИОН), с выез-
дом места массового пребывания 
людей по городам и районам ре-

спублики. 
Чтобы предотвратить это, не-

обходимо соблюдать ряд элемен-
тарных правил безопасности при 
пользовании бытовым газом:

Пройти инструктаж по без-
опасному пользованию газом в 
эксплуатационной организации 
газового хозяйства, иметь и со-
блюдать инструкции по эксплуа-
тации приборов.

Абдулазиз Абдулаев, 
начальник ОНД и ПР №15

по Ботлихскому, 
Гумбетовскому, Ахвахскому 
районам УНД и ПР ГУ МЧС 

России по РД

ЦIилкьадерил сверуда-
са МелъелтIа росдада на-
хъе щвезегIан, 4 км ман-
зилалда, нухда хъил тIезе 
бугилан бицана МелъелтIа 
росдал бегавул МухIамад 
ГIабдунасировас. Гьеб нух 
букIана хасалоги риидалги 
санагIалъи гьечIеб хIалалда. 

   Нухда хъил тIезе тIаде 

босун буго Дагъавтодоралъ. 
Гьал къоязда проект бахъизе 
рачIун рукIана гьеб идараялъ-
ул специалистал. Ункъо къоялъ 
хIалтIана проект бахъиялъул 
суалалда тIад.

 Хъил тIелелде, гьез гIатIид 
гьабизе буго нух. КIкIалал 
ругел бакIазда лъезе руго 
лъим жанисан ине гIатIидал 

рогIрал. БакI-бакIазда нухлул 
рагIаллъабазда, ракьанлъабаз-
да гьаризе руго щулалъиялъ-
ул къадал, хисизе руго нухда 
ругел токил хIубал. Март – 
апрель моцIаз проект бахъун 
лъугIинеги гьабун, гьез хIалтIи 
гьабизе байбихьизе буго май – 
июнь моцIазда.

ГIайшат Исламбиева

ЦIилкьадерил сверудаса бахъараб…
БукIина хъил тIураб нух


